
Rezime/Abstract

Evidentno je da se institucionalna efikasnost u tranzicijskim ekonomijama u posljednjih 20 godina veoma poboljšala, ali da i
dalje postoji veliki gap u razvoju institucija, posebno u zemljama Zapadnog Balkana. Osim navedenog problema, pomenuti
region se součava i s "oskudicom" stranog kapitala kao posljedicom mnogobrojnih barijera u privlačenju stranih direktnih
investicija. Imajući na umu važnost oba termina u ekonomskoj praksi savremenih zemalja, opšti cilj ovog magistarskog
rada jeste utvrditi da li i u kojoj mjeri efikasnost institucija utiče na stepen privlačenja stranih direktnih investicija zemalja
Zapadnog Balkana. U radu se utvrđuju teorijske osnove institucija te se u prvom dijelu obrađuje historijski razvoj
institucija, navode se motivi osnivanja institucija i njihov značaj, navedene su podjele institucija te modeli mjerenja
efikasnosti institucija. Rad se bavi osnovama stranih direktnih investicija te su u drugom djelu navedena osnovna obilježja
stranih direktnih inesticija, podjele, motivi, deternimante stranih direktnih investicija kao i pozitivni/negtivni faktori koji
utiču na priliv stranih direktnih investicija. U radu je izvršen pregled ranijih istraživanja institucionalne efikasnosti stranih
direktnih investicija zemalja Zapadnog Balkana. Što se tiče metodologije i interpretacije rezultata empiriskog istraživanja,
prikupljeni su sekundarni panel podaci koji se odnose na zavisne, nezavisne i kontrolne varijable za sedam navedenih
zemalja (Albanija, BiH, Hrvatska, Srbija, Slovenija, Crna Gora i Sjeverna Makedonija) u tačno određenom periodu, te su
analizirane njihove specifičnosti, izvršena je klasifikacija istih, te je izvršena međusobna komparacija po pitanju njihovog
stepena uticaja na nivo stranih direktnih investicija. Prilikom preliminare analize povezanosti predmetnih varijabli
istraživanja korištena je Pearsonova korelacija, te je u izboru adekvatne metode složene longitudinalne panel regresione
analize korišten Hausmanov test, gdje su prezentirani rezultati i sam zaključak.

